
Le o texto con moita atención.

Primeiro fai unha lectura rápida; despois, volve lelo amodiño, fixándote ben en todos os 
detalles, para poder responder as preguntas sen miralo.

8 Lingua 4.º
CL

Data:

Nome e apelidos:

OS CARBALLOS

Hai moitos, moitísimos anos, os nosos bosques e camiños estaban poboados de car-
ballos, castiñeiros, salgueiros... Hoxe quedan algunhas fermosas carballeiras á beira 
dos ríos, pero a maioría foron substituídas por piñeiros e eucaliptos.

O carballo é a árbore máis emblemática de Galicia. Hai exemplares moi antigos e de 
enormes dimensións. Algúns poden alcanzar os 1 000 anos de vida.

O carballo é unha árbore de folla caduca, ten unha cortiza grisácea e a madeira moi 
dura. As follas teñen cinco ou sete lóbulos, e o seu froito, metido nunha especie de 
sombreiro escamoso, chámase landra. 

A madeira de carballo é moi resistente e de moi boa calidade. Por iso utilízase para 
facer mobles, pero tamén se constrúen con esta madeira as travesas das vías do tren, 
as trabes das casas e os barcos.

As carballeiras son os bosques máis típicos da nosa comunidade, e alí celebrábanse 
hai anos todas as festas e romarías.

1 Marca cun X o sinónimo máis adecuado para cada palabra no texto:

emblemática

❏ antiga ❏ representantiva ❏ abundante

landra

❏ belota ❏ piña ❏ folla

lóbulos

❏ espiñas ❏ orellas ❏ ondas

trabe

❏ viga ❏ chave ❏ tellado

2 Por que árbores foron substituídos os carballos e castiñeiros en Galicia?

3 Os carballos, son árbores de folla caduca ou perenne? Que quere dicir isto?

4 Tendo en conta a descrición que se fai no texto, que foto corresponde a un carballo?

Investiga un pouco máis. Coñeces algún nome de lugar que estea relacionado con esta 
fermosa árbore? Investiga e di onde está.

CLNome e apelidos:


